
ப⁴க்தேச்சா²பூர்திகரம் ஹரிஸ்தோத்ரம் அத²வா
வேகா³ஸேதுஸ்தோத்ரம்

யதோ²க்தகாரிஸ்தோத்ரம்

ஶ்ரீக³ணேஶாய நம: ।
ஏகம் வேக³வதீமத்⁴யே ஹஸ்திஶைலே ச த்³ரு’ஶ்யதே ।
உபாயப²லபா⁴வேந ஸ்வயம் வ்யக்தம் பரம் மஹ: ॥ 1॥
ஈஷ்டே க³மயிதும் பாரமேஷ ஸேதுரப⁴ங்கு³ர: ।
யத்ர ஸாரஸ்வதம் ஸ்ரோதோ விஶ்ராம்யதி விஶ‍்ரு’ங்க²லம் ॥ 2॥
ஜயதி ஜக³தே³கஸேதுர்வேக³வதீமத்⁴யலக்ஷிதோ தே³வ: ।
ப்ரஶமயதி ய: ப்ரஜாநாம் ப்ரதி²தாந்ஸம்ஸாரஜலதி⁴கல்லோலாந் ॥ 3॥
விபா⁴து மே சேதஸி விஷ்ணுஸேதுர்வேகா³பகா³வேக³விகா⁴தஹேது: ।
அம்போ⁴ஜயோநேர்யது³பஜ்ஞமாஸீத³ப⁴ங்க³ரக்ஷா ஹயமேத⁴தீ³க்ஷா ॥ 4॥
சதுராநநஸப்ததந்துகோ³ப்தா ஸரிதம் வேக³வதீமஸௌ நிருந்த⁴ந் (ஸமயே
தத்பரிபந்தி²நோ நிருந்த⁴ந்)
பரிபுஷ்யதி மங்க³ளாநி பும்ஸாம் ப⁴க³வாந் ப⁴க்திமதாம் யதோ²க்தகாரீ ॥ 5॥
ஶ்ரீமாந்பிதாமஹவதூ⁴பரிசர்யமாண: ஶேதே பு⁴ஜங்க³ஶயநே ஸ மஹாபு⁴ஜங்க:³ ।
ப்ரத்யாதி³ஶந்தி ப⁴வஸஞ்சரணம் ப்ரஜாநாம் ப⁴க்தாநுக³ந்துரிஹ யஸ்ய க³தாக³தாநி
॥ 6॥
ப்ரஶமிதஹயமேத⁴வ்யாபத³ம் பத்³மயோநே:
ஶ்ரிதஜநபரதந்த்ரம் ஶேஷபோ⁴கே³ ஶயாநம் ।

ஶரணமுபக³தாஸ்ஸ்ம: ஶாந்தநிஶ்ஶேஷதோ³ஷம்
ஶதமக²மணிஸேதும் ஶாஶ்வதம் வேக³வத்யா: ॥ 7॥

ஶரணமுபக³தாநாம் ஸோऽயமாதே³ஶகாரீ
ஶமயதி பரிதாபம் ஸம்முக:²ஸர்வஜந்தோ: ।

ப⁴க்தேச்சா²பூர்திகரம் ஹரிஸ்தோத்ரம் அத²வா வேகா³ஸேதுஸ்தோத்ரம்

ஶதகு³ணபரிணாம:ஸம்நிதௌ⁴ யஸ்ய நித்யம்
வரவிதரணபூ⁴மா வாரணார்த்³ரீஶ்வரஸ்ய ॥ 8॥

காஞ்சீபா⁴க்³யம் கமலநிலயாசேதஸோऽபீ⁴ஷ்டஸித்³தி:⁴
கல்யாணாநாம் நிதி⁴ரவிகல: கோऽபி காருண்யராஶி: ।

புண்யாநாம் ந: பரிணதிரஸௌ பூ⁴ஷயந்போ⁴கி³ஶய்யாம்
வேகா³ஸேதுர்ஜயதி விபுலோ விஶ்வரக்ஷைகஹேது: ॥ 9॥

வேகா³ஸேதோரித³ம் ஸ்தோத்ரம் வேங்கடேஶேந நிர்மிதம் ।
யே பட²ந்தி ஜநாஸ்தேஷாம் யதோ²க்தம் குருதே ஹரி: ॥ 10॥
இதி கவிதார்கிகஸிம்ஹ ஸர்வதந்த்ரஸ்வதந்த்ர ஶ்ரீவேதா³ந்ததே³ஶிகக்ரு’தம்
வேகா³ஸேதுஸ்தோத்ரம் அத²வா ப⁴க்தேச்சா²பூர்திகரம் ஹரிஸ்தோத்ரம் அத²வா
யதோ²க்தகாரிஸ்தோத்ரம் ஸம்பூர்ணம் ॥
(காஞ்சீக்ஷேத்ரே வேக³வதீதீரே ரசிதம்)

